Súðavíkurhreppur  -  fundargerð hreppsnefndar

49.   fundur  kjörtímabilið 1998 – 2002  - 20. desember  2000, kl. 14.00.
 haldinn í fundarsal hreppsnefndar Njarðarbraut 14.

Árið 2000,  20.  desember  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Friðgerður Baldvinsdóttir, Barði Ingibjartsson , Guðjón Kjartansson,  Vignir Þór Jónsson, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir voru gerðar við fundarboðið.

Dagskrá:

1.
Fundir nefnda.
1.1
Fundur almannavarnarnefndar dags. 18. október 2000.
1.2
Fundur bókasafnsnefndar dags. 5. desember 2000.
1.3
Fundur fræðslu- og tómstundanefndar dags.29. 11.2000 og  18.12.2000.
2.
Boð um að nýta forkaupsrétt að jörðinni Birnustaðir í Laugardal.
3.
Bréf Árna Gunnlaugssonar hrl. Dags. 11. desember sl.
4.
Bréf Umhverfisráðuneytisins dags. 4. desember sl., vegna frumathugunnar á ofanflóðahættu við Laugarból í Laugardal.
5.
Áskorun landeigenda við Djúp vegna skotveiða.
6.
Umsögn skólastjóra vegna beiðni Sumarbyggðar hf. um afnot af skólanum.
7.
Bréf Sumarbyggðar dags. 15. desember sl., vegna kynningarbæklings.
8.
Álagning tekjustofna ársins 2001.
9.
Bréf Vátryggingarfélags Íslands dags. 7.12.2000 og greinargerð sveitarstjóra.
10.
Teikningar að gamla bæjarhúsinu í Eyrardal og umsókn til húsfriðunarsjóðs.
11.
Umsókn um endurnýjun leyfis til reksturs veitingarhússins Fjórir Félagar. Hreppsnefnd samþykkir endurnýjun veitingarleyfis.


1. Fundir nefnda.

1.1 Fundur almannavarnarnefndar dags. 18. október 2000.

Fundargerðin lögð fram og samþykkt.

1.2 Fundur bókasafnsnefndar dags. 5. desember 2000.

 Hreppsnefnd tekur undir sjónarmið bókasafnsnefndar um að flytja safnið í Reykjanesi og hafa eigur safnsins í bókasasafninu í Súðavík, þó þannig að þeim verði haldið sér.  Sveitarstjóra falið að ræða við Jóhann Hinriksson hjá bókasafninu á Ísafirði um framkvæmd þessa máls, en lestrarfélag í fyrrum Snæfjallahreppi lagði safninu í Reykjanesi til bækur sem samkomulag þarf að nást um hvernig farið verður með.
Fundargerðin lögð fram og samþykkt.


1.3 Fundur fræðslu- og tómstundanefndar dags.29. 11.2000 og  18.12.2000.


Fundargerð dags. 29.11.2000.  Formaður fræðslunefndar kynnti fundargerðina. Fundargerðin lögð fram og samþykkt.

Fundargerð dags. 18.12.2000.  Formaður fræðslunefndar kynnti fundargerðina. Fundargerðin lögð fram og samþykkt.

2. Boð um að nýta forkaupsrétt að jörðinni Birnustaðir í Laugardal.

Hreppsnefnd er sammála um að falla frá forkaupsrétti að jörðinni Birnustaðir í Laugardal, með því skilyrði og forsendu að undirritaður kaupsamningur komi fyrir hreppsnefnd og samræmi verði á milli  kauptilboðs dags. 20.11.2000 og kaupsamnings.
Samþykkt samhljóða.
Jafnframt bendir hreppsnefnd á að 5% hluti jarðarinnar er í eigu þriðja aðila.

3. Bréf Árna Gunnlaugssonar hrl. dags. 11. desember sl.

Hreppsnefnd er sammála um að falla frá forkaupsrétti að jörðinni Kambsnesi.

Samþykkt samhljóða.


4. Bréf Umhverfisráðuneytisins dags. 4. desember sl. vegna frumathugunnar á ofanflóðahættu við Laugarból í Laugardal.

Sveitarstjóri gerði grein fyrir málinu og samskiptum við Umhverfisráðuneytið vegna þessa máls allt frá því árið 1998.

Hreppsnefnd er sammála því að Verkfræðistofa Austurlands verði fengin til að vinna frumathugun á ofanflóðavörnum við Laugarból, enda verði vinnan greidd af Súðavíkurhreppi og Ofanflóðasjóði í hlutföllunum 10/90 %.

Samþykkt samhljóða.

5. Áskorun landeigenda við Djúp vegna skotveiða.

Hreppsnefnd er sammála um að taka jákvætt í erindið.   Sveitarstjóra falið að ræða við málshefjendur um þetta mál, kanna hvernig þetta yrði framkvæmt og hvort hugsanlega sé hægt að ná fram samstöðu allra landeigenda um auglýsingu varðandi bann á skotveiðum í hreppnum nema með sérstöku leyfi.  Jafnframt kanni sveitarstjóri kostnað vegna þessa og hvernig hann yrði greiddur.  
Samþykkt samhljóða.

6. Umsögn skólastjóra vegna beiðni Sumarbyggðar hf. um afnot af skólanum.

Miklar umræður urðu um málið og tóku allir hreppsnefndarmenn til máls.

Í ljósi umsagnar skólastjóra er hreppsnefnd sammála um eftirfarandi fyrirkomulag.

Ferðaþjónustuaðilar geta fengið íþróttasalinn leigðan fyrir hópa sem dvelja í salnum í svefnpokagistingu.  Hóparnir geti haft aðgang að salernum og baðaðstöðu. Millihurð inn í skólahúsnæðið verði læst.  Fyrir þessa aðstöðu greiðist sérstakt heildarverð.


Jafnframt geta ferðaþjónustuaðilar fengið aðgang að eldhúsi og matsal ef óskað er eftir fæði.  Þetta verði þó ekki gert öðruvísi en þannig að leiguaðili leggi til umsjónarmann með eldhúsi og matsal sem sé í húsinu allan þann tíma sem eldhús og matsalur er í notkun.  Þessi aðili beri ábyrgð á matsalnum og eldhúsi og þeim búnaði sem þar er og tryggi jafnframt að viðskilnaður eftir notkun sé í lagi.  Fyrir þessa aðstöðu greiðist sérstaklega heildargjald.

Ofangreint fyrirkomulag er háð samþykki skólastjóra þar sem skólastjóri ber ábyrgð á skólahúsnæðinu.  Sveitarstjóra í samvinnu við skólastjóra og húsvörð falið að útfæra frekara fyrirkomulag og verðskrá vegna útleigu á þennan hátt.  Súðavíkurhreppur á ekki dýnur og mun ekki leggja þær til.

Samþykkt samhljóða.

7. Bréf Sumarbyggðar dags. 15. desember sl., vegna kynningarbæklings.

Hreppsnefnd er jákvæð fyrir því að taka þátt í gerð kynningarbæklings.  Hreppsnefnd leggur þó áherslu á að við gerð slíks bæklings verði leitað samstarfs við alla ferðaþjónustuaðila í hreppnum og vakin athygli á þeirri afþreyingu sem býðst í hreppnum og nágrenni fyrir ferðamenn.   Sveitarstjóra falið að ræða við forsvarsmenn Sumarbyggðar.

Málinu vísað til fjárhagsáætlunar.

Samþykkt samhljóða.

8. Álagning tekjustofna ársins 2001.

Sveitarstjóri bar fram eftirfarandi tillögu:

Útsvar.

Lagt er til að álagning ársins verði 12.70% 


Fasteignaskattur.

A - flokkur, íbúðir og mannvirki í landbúnaði.

Lagt er til að A-flokkur verði 0,40% . 
B - flokkur, fyrirtæki.

Lagt er til að B-flokkur verði 1.51%. 

Lóðarleiga.

Álagning 1,0 % af fasteignarmati lóðar í A- og B-flokki. 


Vatnsgjald.

Álagning 0,36% af fasteignarmati húss og lóðar.  Lámarksgjald verði kr. 6.000.-

Skv. nýsamþykktum lögum þá er leyfilegt hámark 0,50%

Holræsagjald.

Álagning verði 0,15% af fasteignamati húss og lóðar.  Hámarksgjald verði 15.800 kr. lámarksgjald 6.500 kr. af íbúðarhúsnæði.


Rotþróargjöld.

Hreppsnefnd samþykkir eftirfarandi viðauka við holræsareglugerð og gjaldskrá vegna rotþróa:

Gjaldskrá þessi og reglur ná til rotþróa sem sveitarfélagið  hefur látið koma fyrir.  Búið er að koma fyrir rotþróm á flestum bændabýlum í hreppnum.  Ekki hefur verið komið fyrir rotþróm á fjórum bæjum.   Stefnt er að því að þær verði settar upp skv. frekari ákvörðun hreppsnefndar. Lögn frá húsi að rotþró er á ábyrgð hvers húseiganda.    

Súðavíkurhreppur sér um að tæma ofangreindar rotþrær.   Jafnframt sér hreppurinn um að viðhalda þrónum og frárennslislögn frá þeim.   Viðhald á lögn frá húsi að rotþró er á ábyrgð hvers húseiganda. 

Rotþróagjald er kr.  6.000.- 

Telji ábúandi að viðhalds sé þörf lætur hann skrifstofu Súðavíkurhrepps vita.   Hreppurinn gerir ráðstafanir til að viðgerð fari fram miðað við ofangreint fyrirkomulag.  Kostnað af viðhaldi frárennslislagnar að rotþró ber húseigandi.

Hundaleyfisgjald.

Hundaleyfisgjald verði 5.000 kr. fyrir hvern hund.   Gjaldið verði ekki innheimt vegna hunda á lögbýlum.   


Heilbrigðisgjöld.

Innheimt verði gjald skv. gjaldskrá nr. 16/1992 fyrir mengunareftirlit á starfssvæði heilbrigðiseftirlits Vestfjarða og nr. 70/1992  fyrir heilbrigðiseftirlit á starfssvæði heilbrigðiseftirlits vestfjarða.



Afsláttur til elli-  og örorkulífeyrisþega. 

Reglur um niðurfellingu fasteignargjalda

elli- og örorkulífeyrisþega í Súðavíkurhreppi vegna álagningar ársins 2001.

Á grundvelli laga 1995 nr.4, 30. janúar um tekjustofna sveitarfélaga 5.gr. er sveitarstjórn heimilt að lækka eða fella niður fasteignaskatt sem tekjulitlum elli- og örorkulífeyrisþegum er gert að greiða vegna húsnæðis til eigin nota.

Lækkun fasteignaskatts elli- og örorkulífeyrisþega er tekjutengd miðað við brúttótekjur ársins 1999 og álagningu skattstjóra ársins 2000, skv. eftirfarandi tekjumörkum.

Einstaklingar:

· Einstaklingur með tekjur allt að  kr. 1.061.000.-
100% lækkun fasteignaskatts.

· Einstaklingur með tekjur allt að  kr. 1.275.000.-
  75% lækkun fasteignaskatts.

· Einstaklingur með tekjur allt að  kr. 1.485.000.-
   50% lækkun fasteignaskatts.

· Einstaklingur með tekjur allt að  kr. 1.602.000.-
   25% lækkun fasteignaskatts.

Hjón.

· Hjón með tekjur allt að kr. 1.593.000.-

100% lækkun fasteignaskatts.

· Hjón með tekjur allt að kr. 1.760.000.-
  
  75% lækkun fasteignaskatts.

· Hjón með tekjur allt að kr. 1.085.000.-
   
  50% lækkun fasteignaskatts.

· Hjón með tekjur allt að kr. 2.173.000.-
    
  25% lækkun fasteignaskatts.

Við álagningu fasteignargjalda verður reynt að leggja á gjaldendur í þessum hóp miðað við ofangreindar forsendur.  Æskilegt er að viðkomandi gjaldendur geri athugasemd fyrir 1. mars hafi þeir ekki notið þessarar lækkunar en telji sig eiga rétt á henni.

Innheimta fasteignagjalda.

Fasteignagjöld verði innheimt í innheimtuþjónustu Sparisjóðs Súðavíkur eða Sýslumansins á Ísafirði.  Gjalddagar verði fimm, þ.e. 1. febrúar, 1. mars, 1. apríl, 1. maí, og 1. júní 2001.   Eindagi er fyrsti dagur næsta mánaðar og reiknast dráttavextir frá gjalddaga.    

Veittur verði 5% afsláttur ef öll fasteignagjöld eru greidd fyrir 28. febrúar.  Fasteignagjöld undir 5.000.- kr. verði innheimt í einu lagi og gjalddagi  verði  1. febrúar.  Fasteignagjaldainnheimta sem er undir kr. 500.- í heildina á gjaldanda, hjón eða sambýlinga verði feld niður.    


Gjaldskrá Súðavíkurhrepps vegna sorphirðu fyrir árið 2001. 

1.gr.

Hreppsnefnd Súðavíkurhrepps er heimillt að leggja á sérstakt gjald vegna sorphirðu, sorphreinsunar og sorpeyðingargjald í Súðavíkurhreppi.

2.gr.

Gjaldið er innheimt árlega sem hér segir;


a) Íbúðir og íbúðarhúsnæði,  

9.000. kr.



b) Fyrirtæki, stofnanir, félög, og aðrir lögaðilar:


Flokkur 1.
sorpeyðingargjald
    0. kr.

a.  Félagasamtök án skrifstofu.


b.  Fyrirtæki sem ekki eru í rekstri.

c.  Fyrirtæki í samrekstri með öðrum er greiðir gjaldið. 


Flokkur 2. 
sorpeyðingargjald 
  18.000 kr.

a.  Félagasamtök með pappírsúrgang og fyrirtæki með einn starfsmann einyrkjar.



Flokkur 3. 
sorpeyðingargjald  
29.000. kr.

a.  Minni skrifstofur.

b.  Lítil þjónustufyrirtæki og minni litlar útgerðir. (Jónbjörn Björnsson hf.)                       Vesturvélar hf., Helgi Bjarnason hf., 
Útgerð Fengsæls.)
c.  Sparisjóðir.  


      (Sparisjóður Súðavíkur).
d.  Lítil verslun og litlir söluturnar og veitingastaðir.    

Flokkur 4. 
sorpeyðingargjald 
   54.000. kr.

a.  Litlar fiskverkannir.

b.  Matvöruverslun.                                                      (Víkurbúðin).

c.  Litlir veitingastaðir.

d.  Lítil iðn- og þjónustufyrirtæki. 


Flokkur 5. 
sorpeyðingargjald
   125.000. kr.

a.  Fyrirtæki með efnaúrgang.

b.  Stærri söluskálar.
c.  Miðlungsstórar verslanir.
d.  Minni vélsmiðjur.
e.  Stærri skrifstofur.  (Skrifstofa Hraðfrystihússins,  úrgangur frá rækjuvinnslu er á ábyrgð Hraðfrystihússins).

Flokkur 6. 
sorpeyðingargjald
   29. kr.á kg.

a.  Sérstakur úrgangur frá ofangreindum fyrirtækjum sem ekki er eðlilegt að rúmist innan ofangreindra gjaldflokka.   Sé um óvenjulegan úrgang að ræða skal hann         innheimtur sérstaklega.

3. gr.

Hreppsnefnd skipar aðilum í gjaldflokka miðað við umfang starfssemi og sorpgerð.  Aðilar skulu sjálfir koma úrgangi á móttökustað, en þó í samráði við starfsmenn hreppsins.   Gjaldið innheimtist með fasteignargjöldum skv. reglum um þau.

4. gr.

Að lokinni álagningu B. gjalda skv. lið  2,  gefst greiðendum 30. daga frestur til að gera athugasemdir við gjaldtöku.  Ósk um breytingu á gjaldtöku skal berast Súðavíkurhreppi skriflega og vel rökstudd.  Hreppsnefnd er heimillt að breyta gjaldtöku með tilliti til  réttmæti framsetta athugasemda.  Á meðan úrskurður fer fram greiðir gjaldandi skv. álagningu á gjalddögum.

5. gr.

Gjaldskrá þessi sem er samin og samþykkt af Hreppsnefnd Súðavíkurhrepps, er hér með staðfest skv. 18. gr. laga nr. 81/1988 um hollustuhætti og heilbrigðiseftirlit, með síðari breytingum, til þess að öðlast gildi þegar í stað.   Frá sama tíma fellur úr gildi fyrri gjaldskrá.

Hreppsnefnd er sammála um að fella út úr flokki 3 útgerðaraðila og beina því til hafnarstjórnar að innheimta sorpgjald skv. verðskrá hafna.

Ofangreind tillaga sveitarstjóra samþykkt samhljóða með þessari breytingu.

9. Bréf Vátryggingarfélags Íslands dags. 7.12.2000 og greinargerð sveitarstjóra.

Sveitarstjóri gerði grein fyrir málinu.  Hreppsnefnd er sammála um að vísa bréfi V.Í.S. til umsagnar hjá Andra Árnasyni hrl. og fá umsögn hans um þetta mál og þá tryggingarvernd sem felst í tryggingarskilmálum sveitarstjórnarmanna.  Málið komi aftur fyrir hreppsnefnd og verði þá kannað hvort ástæða sé til að breyta tryggingarvernd sveitarstjórnarmanna.

Samþykkt sammála.

Hreppsnefnd felur sveitarstjóra að tryggja kjörna fulltrúa Súðavíkurhreppsins í almannavarnarnefnd.

Samþykkt samhljóða.

10. Teikningar að gamla bæjarhúsinu í Eyrardal og umsókn til húsfriðunarsjóðs.

Á grundvelli fyrri samþykkta hreppsnefndar hefur Teiknistofan Skólavörustíg 28 sf. mælt upp gamla bæjarhúsið í Eyrardal.  Þeir hafa jafnframt lagt fram teikningar af húsinu og tillögur um útlit hússins ef ákveðið verður að endurgera húsið.

Bréf þeirra dags. 24.10.2000 og greinargerð með mælingarteikningum og tillögum lagt fram til kynningar.

11. Umsókn um endurnýjun leyfis til reksturs veitingarhússins Fjórir Félagar.
Hreppsnefnd samþykkir endurnýjun veitingarleyfis.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar.  Fundargerð samþykkt, fundi slitið kl. 17:30.





           oddviti




                   sveitarstjóri

